
Prolungaziun dalla zona da planisaziun

lls 4 da mars 2019 ha la suprastonza communala da Disentis/Mustér relaschau ina zona da
planisaziun, la quala ei vegnida prolungida ils 29 da mars 2021 tenor conclus dil Departement
dall’economia publica e fatgs socials (DVS) dil cantun Grischun dils 3 da mars 2021. La
prolungaziun dalla zona da planisaziun ei vegnida publicada el fegl ufficial cantunal dils 29 da mars
2021. lls 27 da fevrer 2023 ha la suprastonza communala decidiu da prolungir la zona da
planisaziun per ulteriurs dus onns entochen ils 29 da mars 2025. A quella prolungaziun ha il DVS
giu concediu cun disposiziun dils 13 da mars 2023. La prolungaziun ei lu vegnida publicada el fegl
ufficial cantunal dils 24 da mars 2023.

Sebasond sin art. 21 dalla lescha davart la planisaziun dil territori pil cantun Grischun (LPTGR) ha
la suprastonza communala decidiu ils 3 da fevrer 2025 da prolungir la zona da planisaziun per
ulteriurs dus onns. lls 3 da mars 2025 ha il DVS approbau il conclus dalla suprastonza communala
per prolungir la zona da planisazun entochen ils 29 da mars 2027.

Enteifer la zona da planisaziun astga vegnir fatg nuot che savess engrevegiar la nova planisaziun
ni che pudess cunterfar a quella. Damondas da baghegiar astgan mo vegnir lubidas, sch'ellas
cunterfan buc allas prescripziuns cun vigur legala ni allas novas planisaziuns e prescripziuns
previdas (cumpareglia art. 21 al. 2 LPTGR). Lubientschas da baghegiar vegnan remessas duront
che la zona da planisaziun ei en vigur specialmein, sche la damonda da baghegiar;

* nezegia surfatschas che sesanflan ordeifer il territori per gronda part surbaghegiaus. En quei
cass astga in project da baghegiar buca influenzar negativamein ina eventuala dezonaziun d’ina
surfatscha restonta (p. ex. negina parcellaziun da surfatschas che duein vegnir dezonadas ni
che caschunan novas largias enteifer il territori surbaghegiau).

Suenter che la Regenza dil Cantun Grischun ha approbau ils mieds da planisaziun revidi vegn la
zona da planisaziun cassada.

Encunter questa prolungaziun dalla zona da planisaziun sa vegnir recurriu enteifer 30 dis dapi la
publicaziun ufficiala cun ina protesta da planisaziun alla Regenza dil cantun Grischun (art. 101
LPTGR).

